
QORTI TAL-APPELL
IMHALLFIN
S.T.O. PRIM IMRALLEF MARK CHETCUTI

ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar it-Tlieta, 21 ta’ Frar, 2023.

Numru 14

Rikors numru 383/22/1

I-Perit u Arkitett Civili David Sultana
V.

Andre Pizzuto fil-kwalita tieghu ta’ President ghan-nom u in
rapprezentanza tal-Kamra tal-Periti

II-Qorti:

1. Dan huwa provvediment dwar talba maghmula mill-appellant

b’rikors tieghu tas-27 ta’ Dicembru, 20221, li bih u ghar-ragunijiet hemm

imfissra, talab li din il-Qorti tirreferi kwistjoni ta’ ilment ta’ ksur ta’ jedd

1 Pag. 38 — 43 tal-process

fundamentali lill-Prim’Awla tal-Qorti Civili (Sede Kostituzzjonali) b’rabta
ma’ proceduri ta’ investigazzjoni mnedija mill-Kunsill tal-Kamra tal-Periti
u mal-appell imressag minnu quddiem din il-Qorti mid-decizjoni mehuda

fil-kkonfront tieghu mill-imsemmi Kunsill fit-12 ta’ Settembru, 2022;

2. L-intimat appellat nomine, ghalkemm notifikat bl-imsemmi rikors,
ma ressaqgx twegiba, izda waqt is-smigh tas-17 ta’ Jannar, 2023, id-
difensur tieghu ddikjara li hu kien joqghod fuq Twegiba mressqa minnu
fis-16 ta’ Jannar, 20232 fappell imressaqg minn perit iehor u fejn, ghar-

ragunijiet hemmhekk imfissra, oppona ghaliha u qal li din il-Qorti jmissha

tichadha;
3. L-appellant fisser hekk ir-ragunijiet li ghalihom talab I-imsemmija
riferenza: jilmenta li I-imsemmija pro¢eduri dixxiplinari mmexxija mill-

Kunsill tal-Kamra tal-Periti ma jiswewx u huma bla effett ghaliex jiksrulu
I-jedd tieghu ghal smigh xieraq kif imhares kemm taht I-Artikolu 39 tal-
Kostituzzjoni tar-Repubblika ta’ Malta u kif ukoll taht |-Artikolu 6 tal-
Konvenzjoni (Ewropea) ghall-Protezzjoni tad-Drittijiet tal-Bniedem u tal-
Libertajiet Fundamentali, billi |-Kamra tal-Periti kellha tkun
necessarjament imparzjali u indipendenti. Jilmenta wkoll min-nuggas ta’
tharis tal-princ€ipji ta’ haqq naturali, “u dan probabilment ghax il-Kumitat

intimat mhux kompost minn almenu persuna wahda legali”. 1zid jghid li

2 Pag. 64 — 7 tal-atti tal-Appell 401/22

bhala stat ta’ fatt, minkejja li |-legislatur sahansitra haseb li jibdel il-ligi
b’mod i tinbidel il-kompozizzjoni tal-imsemmi Kunsill u [-mod kif
jitmexxew il-kazijiet quddiemu3, izda sal-lum dawk id-dispozizzjonijiet
ghadhom ma ngabux fis-sehn. U jilmenta wkoll mill-fatt li I-Kunsill intimat
wettaq ghemil ta’ legislatur, investigatur u sahansitra gudikant fl-istess

nifs;

4. Ir-regola tal-ligi hija fis-sens li, jekk kemm-il darba tqum kwistjoni
dwar ksur ta’ jedd fundamentali mhares mill-Kostituzzjoni fxi procedura li
tkun miexja quddiem xi gorti li ma tkunx il-Prim’Awla tal-Qorti Civili jew il-
Qorti Kostituzzjonali, il-qorti li guddiemha tqum kwistjoni bhal dik ghandha
tibghat il-kwistjoni quddiem il-Prim’Awla jekk kemm-il darba I-qgorti Ii
guddiemha titgajjem il-kwistjoni ma tgisx li t-tganqil tal-kwistjoni kien
semplicement wiehed fieragh jew vessatorju*. L-istess regola tghodd
ukoll fil-kaz li I-kwistjoni mqgangqla tirrigwarda ksur ta’ jedd fundamentali

mhares mill-Konvenzjoni®;

5. ll-kwistjoni mgajma mir-rikorrent appellant fdan il-kaz saret
guddiem din il-Qorti li, skont I-imsemmija dispozizzjonijiet, ghandha
tibghatha lill-Prim’Awla jekk kemm-il darba ma tqisx li t-tqganqil kien

wiehed fieragh jew vessatorju. L-imsemmija dispozizzjonijiet tal-

8 Jirreferi ghall-Att tal-2021 dwar il-Periti (Att XIlI tal-2021, Kap 622) li dahal fis-sehh, f'partijiet
tieghu biss fis-27 ta’ Dicembru, 2022

4 Art. 46(3) tal-Kostituzzjoni

5 Art. 4(3) tal-Kap 319

Kostituzzjoni u tal-Kapitolu 319 tal-Ligijiet ta’ Malta jixhdu, ghalhekk, li
tibqa’ dejjem fid-diskrezzjoni tal-gorti li quddiemha titqanqal il-“kwistjoni”®
tal-ksur ta’ jedd fundamentali li tqis jekk kemm-il darba dak it-tganqil ikunx

wiehed fieragh jew vessatorju b’rabta mal-mertu dibattut tal-kawza;

6. lI-Qorti tqis li I-appell li r-rikorrent ressaq quddiemha jirrigwarda n-
nullita formali tad-decizjoni minnu attakkata, maghduda f'dawn I-aggravji
I-ilment ta’ nuqqas ta’ tharis tal-principji ta’ haqq naturali fil-mod kif il-
Kunsill kien kompost u kif mexa. Fil-fehma tal-Qorti, dawn l|-aggravji (li
jikkostitwixxu I-kwistjoni fil-mertu tal-kawza li din il-Qorti ghandha
quddiemha) ma jiggustifikawx ir-riferenza mitluba ghaliex din il-Qorti
ghandha s-setgha u I-possibilita li tgishom u taghti I-fehma taghha
dwarhom fis-sentenza fil-mertu’. Dan ghaliex, kif inghad, mhux biss il-

grati ta’ kompetenza kostituzzjonali jew konvenzjonali “kellhom
jinterpretaw u japplikaw il-ligijiet fid-dawl tad-dispozizzjonijiet tal-
Kostituzzjoni u tal-Konvenzjoni® u ghalhekk din il-Qorti fl-appell imressaq

quddiemha tista’ taghti lir-rikorrent rimedju xieraq u effettiv ghal dawk I-

ilmenti jekk kemm-il darba jirrizultaw misthoqqa;

6 App. Civ. 26.1.2022 fil-kawza fl-ismijiet Director of Public Registry v. Ahmad Aziz

7 Ara App. Civ. 28.4.2021 fil-kawza fl-ismijiet Joseph Borg et v. Onor. Prim Ministru et 88
13-16

8 Kost. 11.1.2000 fil-kawza fl-ismijiet Costantino Consiglio et v. Joseph N. Tabone noe et u
P.A. PS 3.10.2003 fil-kawza fl-ismijiet Margaret Camilleri et v. The Cargo Handling Co. Ltd.
(mhix appellata)

7. II-Qorti thoss li fdan ir-rigward, ghalhekk, it-talba mressga mir-
rikorrent appellant hija intempestiva u mhux fwaqgtha. Jidhrilha xieraq li
tingeda b’Citazzjoni minn sentenza moghtija f'¢irkostanzi li jixxiebhu
mressqga minn persuna aggravata b’ilment ta’ ksur ta’ jedd fundamentali
ghal smigh xieraq minn procediment amministrattiv u I-ligijiet specjali li
tahtu tnedew meta nghad: “dak li gieghed jilmenta minnu I-appellant huwa
s-siwi kostituzzjonali u konvenzjonali ta’ ligi. ... Ghalhekk tqis Ii t-talba
tieghu ghal riferenza kostituzzjonali maghmula fdan I-istadju hija frivola
u vessatorja, tenut kont ukoll li r-rimedju li ghandu miftuh I-appellant bir-
rikors tal-appell tieghu, jestendi mhux biss ghal punti ta’ ligi, imma anke
fug il-mertu. Tqis ukoll li ladarba r-rimedju ordinarju ghadu mhux ezawrit,
l-appellant ghad ghandu l-opportunita /i jikseb dak li jrid permezz ta’
rimedju ordinarju kontemplat mil-ligi. Tqis ukoll li ladarba I-appellant
ghazel li jressaq il-kaz tieghu quddiem il-Qorti tal-Appell (Inferjuri) ...,
huwa m’ghandux iqajjem kwistjonijiet ta’ indoli kostituzzjonali f'dan il-
forum, u jekk tassew ried jilmenta dwar is-siwi kostituzzjonali u
konvenzjonali tal-imsemmija ligi, imissu ghamel dan billi ressaq kawza
kostituzzjonali mill-ewwel. Jekk l-appellant, wara |-ezitu ta’ dawn il-
proceduri tal-appell, jidhrilu li t-thaddim tal-ligi fil-konfront tieghu illeda I-

Jeddijiet fundamentali tieghu, m’hemm xejn xi jzomm lill-appellant milli

jressaq kawza kostituzzjonali biex jattakka I-ligi"®;

9 App. Inf. LM 4.3.2021 fil-kawza fl-ismijiet L-Avukat Dottor Anthony P. Farrugia v. Financial
Intelligence Analysis Unit (FIAU) et

8. Ghal dawn ir-ragunijiet il-Qorti tichad it-talba tar-rikorrent biex hija
tirreferi I-“kwistjoni” imgangla minnu lill-Prim’Awla tal-Qorti Civili fis-Sede
Kostituzzjonali taghha billi hija intempestiva u, minhabba f'hekk, fiergha
u vessatorja ghall-ghanijiet tad-dispozizzjonijiet relattivi tal-Kostituzzjoni

u tal-Konvenzjoni.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

